ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ 

1. Անհրաժեշտությունը

Հայաստանի Հանրապետության կառավարության 2014 թվականի փետրվարի 27-ի N 303-Ն որոշման հավելվածով հաստատված` «Մարդու իրավունքների պաշտպանության ազգային ռազմավարու​թյունից բխող միջոցառումների ծրագրի 83-րդ կետով նախատեսված է փախստական ճանաչված և ապաստան ստա​ցած անձանց Հայաստանի Հանրապետու​թյու​նում լիարժեք ինտեգրման համար նպաստա​վոր պայմանների ստեղծումը: Ակնկալվող արդյունքը իրավական ակտի ընդունումն է, որը նախադրյալներ կստեղ​ծի ՀՀ-ում փախստական ճանաչ​ված անձանց, ինչպես նաև երկարաժամկետ միգ​րանտ​ների ինտեգրման քա​ղա​քա​կանության մշակ​ման և ծրա​գրերի իրակա​նացման համար: Պատասխանատու կատարողներ են նշանակված ՀՀ տարածքային կառա​վարման և արտակարգ իրավիճակների նախարա​րու​թյան միգրացիոն պետական ծառայությունը, ՀՀ աշխատանքի և սոցիալական հարցերի նախարարությունը և ՀՀ կառավարությանն առընթեր ոստիկանությունը: Կատարման վերջնաժամկետ է սահմանված 2015 թվականի առաջին եռամսյակը:

ՀՀ կառավարության 2014 թվականի մարտի 6-ի թիվ N 212-Ն որոշամբ լրացում է կատարվել ՀՀ տարածքային կառավարման և արտակարգ իրավիճակների նախարարության միգրացիոն պետական ծառայության կառուցվածքում, համաձայն որի ստեղծվել է ինտեգրման հարցերի բաժին: Ինտեգրման հարցերի բաժնի պետի քաղաքացիական ծառայողի պաշտոնի անձնագրում նախատեսված է ինտեգրման քաղաքականության հայեցակարգի և վերջինիս իրականացման գործողությունների ծրագրի մշակումը: Կապված ինտեգրման հարցերի բաժնի պետի թափուր պաշտոնի ուշ համալրման հետ` հնարավոր չէ 2015թ. առաջին եռամսյակում ապահովել փախստական ճանաչված և ապաստան ստա​ցած անձանց Հայաստանի Հանրապետու​թյու​նում լիարժեք ինտեգրման համար նպաստա​վոր պայմանների ստեղծման վերաբերյալ համապատասխան իրավական ակտի նախագծի մշակումը և այն սահմանված կարգով ՀՀ կառավարության աշխատակազմ ներկայացումը: Այդ պաշտոնի համալրման նպատակով անցած տարի 2 անգամ հայտարարվել է մրցույթ, որոնց արդյունքում հաղթող չէր ճանաչվել: Բացի այդ, քաղաքացիական ծառայության կադրերի ռեզերվի հաշվին նույնպես հնարավոր չի եղել նշանակում կատարել  և միայն անցած տարվա դեկտեմբերի 29-ին, երրորդ մրցույթի արդյունքում է համալրվել պաշտոնը:
 

Ուստի որոշման նախագծով առաջարկվում է վերոնշյալ ծրագրի 83-րդ կետի կատարման ժամկետ սահմանել 2016 թվականի երրորդ եռամսյակը: 
2. Տվյալ բնագավառում իրականացվող քաղաքականությունը


Ապահովել ՀՀ կառավարության 2014 թվականի փետրվարի 27-ի N 303-Ն որոշման հավելվածով հաստատված` մարդու իրավունքների պաշտպանության ազգային ռազմավարու​թյունից բխող միջոցառումների ծրագրով նախատեսված միջոցառումների կատարումը:
3. Կարգավորման նպատակը և բնույթը

Հայաստանի Հանրապետության կառավարության 2014 թվականի փետրվարի 27-ի N 303-Ն որոշման հավելվածով հաստատված` «Մարդու իրավունքների պաշտպանության ազգային ռազմավարու​թյունից բխող միջոցառումների ծրագրի 83-րդ կետում փոփոխություն կատարելու եղանակով`  փախստական ճանաչված և ապաստան ստա​ցած անձանց Հայաստանի Հանրապետու​թյու​նում լիարժեք ինտեգրման համար նպաստա​վոր պայմանների ստեղծման վերաբերյալ համա-պատասխան իրավական ակտի նախագծի մշակման ժամկետ սահմանել 2016 թվականի երրորդ եռամսյակը:  
4. Նախագծի մշակման գործընթացում ներգրավված ինստիտուտները և անձիք
Նախագծի մշակվել է ՀՀ տարածքային կառավարման և արտակարգ իրավիճակների նախարարության միգրացիոն պետական ծառայության կողմից: 
5. Ակնկալվող արդյունքը

Որոշման ընդունման դեպքում հնարավորություն կընձեռվի մշակել և 2016թ. երրորդ եռամսյակում ՀՀ կառավարության աշխատակազմ ներկայացնել փախստական ճանաչված և ապաստան ստա​ցած անձանց Հայաստանի Հանրապետու​թյու​նում լիարժեք ինտեգրման համար նպաստա​վոր պայմանների ստեղծման վերաբերյալ համապատասխան իրավական ակտի նախագիծ:
ՀՀ տարածքային կառավարման և 

արտակարգ իրավիճակների նախարար                                 Արմեն Երիցյան
ՏԵՂԵԿԱՆՔ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

ՀՀ կառավարության որոշման ընդունման կապակցությամբ այլ իրավական ակտերում փոփոխություն կատարելու անհրաժեշտություն չկա:

ՏԵՂԵԿԱՆՔ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՓԵՏՐՎԱՐԻ 27-Ի N 303-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի պահանջվում:

ՀՀ տարածքային կառավարման և 

արտակարգ իրավիճակների նախարար                                 Արմեն Երիցյան






